
చంపూరామాయణము











		
మాంగనాశం బై, పాండవబలంబురేఖ ధర్మరాజాధీనదేహం బై, పరశురామాపదానంబుభాతిఁ బాతితసరోషకుంభినీధవకులం బై, పౌలస్త్యనగరంబులాగునఁ బలాశనప్రతిష్ఠాసమంచితశివాలయం బై, యంబురుహబంధుబింబంబుడంబున ననంతాభిపతదురుతరకరసహస్రం బై, దినావసానంబుచందంబున వియోగభాజనరథాంగయుగశతాంగసంఘం బై, హరయదుప్రవరసమరంబువీఁక నప్రాణితత్రిశీర్షం బై, నిర్మలాంతరంగశీలంబుపగిది నిర్ధూతదూషణం బై, యద్వైతతత్త్వంబుఠీవి నాత్మావశేషం బై, నశింప రోషించి దోషాచరసమాజశేఖరుం డగు ఖరుం డడరినప్పుడు విపశ్చిజ్జనంబునకు నైన నిశ్చయింపంగూడని జయాపజయఖేలనంబు దోఁపఁ జూపఱ కననుసంధీయమానంబు లగు విశాఖసంధానమోక్షణంబుల నంతరిక్షచరనిరీక్షణాద్భుతవితరణవిచక్షణం బగు రణం బిరువురకుం బ్రవర్తిల్లు నెడ మార్తాండకులతిలకుచాపంబు నయ్యసురలోపంబు గావింపఁ గోపయావకితముఖసరోజుం డై దశథతనూజుండు కుంభసంభవుఁ డొసంగిన శరాసనంబు మోపెట్టి బెట్టిదంపు బాణంబు దండకావనతపోధనతనుత్రాణనిర్మాణపారీణంబుగాఁ బ్రయోగించె నంతట.

	క.	
ఆఖరునిశిరము రవికుల, శేఖరునిశరంబు దునుమ జితలేఖనదీ

మౌఖరి యగు జటిలాశీ, ర్వైఖరిఁ గొనె ముందె మంథర రఘుస్వామిన్.

	మ.	
మునుము న్మంథర కైకయు న్వరయుగంబున్ సూనృతాపాయభీ

తనృపాలోక్తియు జానకీరమణకాంతారప్రచారం బనం

జను పేళ్లన్ దశకంఠహీనతకు నోఁచంజాలు త్రైలోక్యభా

గ్యనికాయంబు రహింప నావని మునుల్ సానందు లై రందఱున్.

	మ.	
ఖరనక్తంచరుఁ గీటణంచి యుటజాగ్రక్షోణి విల్లెక్కు డిం

చి రజోధూసరజాటజూటరుచిరశ్రీ మించు నైక్ష్వాకుశే

ఖరువక్షోజభరానురూపతదురఃకాఠిన్య యై కౌఁగిలిం

చి రణశ్రాంతి హరించె సీత యధికస్నేహాదరాన్వీత యై.

	క.	
సౌమిత్రియు రాముజయ, స్థేమం దా రెండువేలజిహ్వలుగలవాఁ

డై మెచ్చె మువ్వురున్ సుఖు, లై మునుపటికరణి నుండి రాసమయమునన్.

	మ.	
అజహన్మత్సరవృత్తి చిత్తమెగపోయం జేటబల్గోటిజం

జ తనస్థానమురీతి లంక నజనస్థానంబు గావింపఁ బా

"https://te.wikisource.org/w/index.php?title=పుట:Chanpuramayanam018866mbp.pdf/96&oldid=315981" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 17 అక్టోబరు 2020న 11:15కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

